
Quiciabes nun-y pareza esto a muncha xente, pero ye asina.  Ún de los mayores pilancos 
pal espoxigue del nacionalismu asturianu y la so consolidación ye’l mesmu nacionalismu 
asturianu, y el so murniu empobinamientu haza’l “guetu” (autoalimentándose), y non haza 
la sociedá asturiano, haza la xente de la cai (haza’l Pueblu Asturianu). Esto nun quier dicir 
qu’hai qu’abandonar la ideoloxía asturianista, esto quier dicir que tenemos que guetar a la 
xente normal (desplica-yos les nueses propuestes) y sobre too nun engarranos ente nós, 
ente los pocos que trabayamos por esti país, que tien un nome: Asturies (anque dellos 
quieran escaecelu). 

 
Equí ta yá’l cuarto númberu de “L’Asturianista”, y esto yá ye daveres casualidá.  

 

“Esto yera un país de chiste… de tambor y gaita…”. 
Meyor nun siguir, diba firir sensibilidaes, y esa nun ye 
la sida d’una editorial, sinon puxar fuercies en comuña. 

 
Dicía Andresín de Deva (Andrés Solar), ún de los 

meyores escritores del Surdimientu (que morrió  
murniamente nun accidente nos 80) nunos versos d’un 
poema de so: 

 
Ye un pueblu enteru 
Debaxo del vientu 
Lloviendo de nueche 
Orpín y silenciu 
Llevando na frente 
Un escuru suañu, 
Pelayos, santines, 
Solombres ingrientes, 
Un escuru suañu 
A llombu del tiempu, 
Un escuru suañu 
Dexándolu ermu 

 
Esto ye lo que delles vegaes (sinon siempre) 

atopamos na sociedá asturiano.  

Día: Sábadu 12 d’avientu  

 

Hora:   14.45 

 

Llugar:   Restaurante “El Pinal” 

                   Deva (Xixón) 

 

Preciu:     29 € 

Deva, nel conceyu de Xixón, ye’l llugar escoyíu pola 
coalición permanente del Partíu Asturianista y la Unión 
Renovadora Asturiana pa la so xinta de Navidá. Como 
ye vezu Xuan Xosé Sánchez Vicente, presidente del 
PAS y el presidente de la URAS, Javier López, falarán 
na xinta de xermandía pa tolos convidaos alrodiu del 
nuesu país y los sos problemes. 

 

UNIÓN ASTURIANISTA, coalición permanente nel 
tiempu ente’l Partíu Asturianista [PAS] y la Unión 
Renovadora Asturiana [URAS], fadrán en comuña 
esti prósimu sábadu 12 de payares nel 
RESTAURANTE EL PINAL en Deva (Xixón límite 
con Villaviciosa, nel Altu l’Infanzón carretera de Pión) 
la so tradicional xinta de Navidá. Esta ye la quinta 
vegada. 

 

La Xinta entamará a les tres menos cuarto de la tarde 
(14:45). L’actu ta abiertu a los afiliaos y a tolos 
simpatizantes. El preciu ye 29 €.  

 

¡¡Felicies Fiestes Navidiegues!!�

L’Agrupación del Partíu Asturianista (PAS) d’Uviéu 
denuncia les torgues coles que tienen qu’arrecostinar los 
trabayaores de l’estaya del REPARTU no que cinca a les 
fasteres “acutaes“ de CARGA-DESCARGA que suelen 
tar ocupaes por vehículos ensin autorización pa estacionar 
ehí, faciendo que los trabayadores de repartu estacionen 
en llugares difíciles pa desendolcar el so llabor, y 
pudiendo de xemes en cuando dificultar les maniobres a 
terceros poro cola molestia a estos ciudadanos. 

L’Agrupación del Partíu Asturianista (PAS) d’Uviéu 
encamienta’l Gobiernu Municipal d’Uviéu el 
“cumplimientu” de la “normativa” pal usu d’eses faces 
pal Repartu. 

Al tiempu, l’Agrupación del Partíu Asturianista (PAS) 
d’Uviéu dexixe al Gobiernu Municipal d’Uviéu 
l’afitamientu de ZONES DE carga-DESCARGA 
n’Avda. La Florida. 

�

XIXÓN : Horariu CARGA-DESCARGA polo xeneral de 
7-13h; en dellos casos (pocos) de 15-17h 

En Xixón el trabayu de repartu ye enforma abegosu, con 
unos horarios alloñaos de la realidá comercial (6 hores 
acutaes les zones de CARGA-DESCARGA), con un 
Entamu a les 7 h. onde malpenes el comerciu y la 
hosteleria ta abiertu, fasta les 13 h. cuando’l comerciu 
sigue abiertu. Y non teniendo dempués horariu de tarde 
namás qu’en dellos llugares (bién pocos) n’horarios nel 
que’l comerciu ta pieslláu pa hores de comida. 

Tamién dicir qu’en Xixón el respetu y cumplimientu 
d’usu d’estes zones de CARGA-DESCARGA ye 
“escasu”, zones como c/Piles, F.Villamil, zona L’Arena 
… hai díes que tan astragaes de vehículos particulares y 
lo más ye’l “boletín de multa” ensin que furrule la Grua. 

Remembrar tamién la pequeñisima capacidá qu’hai en 
Xixón d’estes zones de CARGA-DESCARGA, como 
exemplos: Mercau S.Agustin 6 places (3 en Jacobo 
Oñaleta, 3 frente la entrada’l garaxe del Mercau), y llueu 
NUN HAI en c/S.Bernardo, c/Menéndez Valdes, Plaza’l 
Parchís. Na zona la Calzada: c/Gran Capitán, c/Brasil: 
NUN HAI, etc.  

L’Agrupación del Partíu Asturianista en 
Llangréu (PAS), denunciamos el escasu 
compromisu que l’Ayuntamientu de Llangréu 
tien, y l’olvidu permanente de los sos 
compromisos colos derechos lingüísticos de los 
asturianofalantes. 

Tamos a puntu de la entrada de la Navidá y 
bueno sería que dende la institución más 
prósima a los ciudadanos, como ye 
l’Ayuntamientu, promovieradr una campaña de 
promoción y fomentu de la Cultura y Llingua 
Asturiana. 

Dende l’Agrupación del Partíu Asturianista en 
Llangréu (PAS), recordamos al Ilustrisimu 
Ayuntamientu de Llangréu, qu’amparándose 
nel marcu xurídicu vixente, esto ye, na Llei del 
Principáu d´Asturies1/1998, d’Usu y 
promoción del Asturianu, xunto cola Carta 
Europea de les Llingües Rexonales y 
Minoritaries, aprobada pol Conseyu d`Europa 
en 1992 y ratificada pol Congresu de los 
Diputaos d’España. Aconseyen un mayor 
fomentu y amparu, nel nuestru casu, de la 
Llingua Asturiana. Y l’Ayuntamientu tien 
competencies pa ello. 

Ye por ello, que l’Agrupación del Partíu 
Asturianista en Llangréu (PAS), proponemos al 
Ayuntamientu una campaña visible de fomentu 
y promoción de la Cultura y Llingua Asturiana 
en collaboración coles sociedaes culturales y 
empresariales del conceyu, aprovechando’l 
tiempu de Navidá que s’acerca, con lletreros 
lluminosos n’asturiano y música con melodíes 
típiques asturianes. 

Ensin dulda, esta medida de promoción y 
fomentu de la llingua asturiana entre otres, ye 
un deber y obligación que l’Ayuntamientu de 
Llangréu nun debería desestimar mirando pa 
otru llau, y desaprovechando una ocasión más, 
demuestren la insensibilidá y el pocu apreciu 
que a la nuestra identidá cultural tienen les 
nuestres instituciones, enllenándonos la nuestra 
memoria del más friu despreciu. 

selección nacional nel deporte rei (el fútbol). 
Nun mos podemos imaxinar que-y fexo’l Pueblu 
Asturianu pa que comunidaes autónomes como 
Extremadura o Navarra puedan tenela y nosotros 
non.  

 

Dende Xuventú talantamos que nun tien 
nenguna credibilidá la política deportiva d'esti 
Gobiernu Asturianu formáu poles fuerces 
centraliegues españoles PSOE ya IU. Tamos 
trabayando (como ye vezu) pa que dientro 
d'unos años ver a la seleición de la nuesa nación 
seya daqué dafechamente normal, y que tea 
normalizada la so presencia internacional.  

Puxa Asturies llibre!!  

Puxa les seleiciones deportives asturianes!! 

Dende Xuventú Asturianista camentamos 
que ye dafechamente una vergoña qu’el 
que foi’l primer alcalde na II República 
Española, l’asturianista republicanu 
federal Isidro del Río Rodríguez, nun 
tenga ninsiquier una cai en Xixón. Si esto 
ye “memoria histórica” pal PSOE-IU y PP 
ye abondo selectiva, paez que quieren 
escaecer ún de les persones qu’escribieron 
meyor hestoria democrática y positiva 
p’Asturies y Xixón. 

Ye bultable que los republicanos federales 
foron una fuerza perimportante (teníen dos 
diputaos electos algamaos per Asturies nes 
Cortes Constituyentes) y clave pa entender 
Asturies, y que trabayaron pol desendolcu 
cultural y d’autogobiernu del Pueblu 
Asturianu (faciendo proyectos d’estatutu 
d’autonomía, creyando ateneos culturales, 
etc). 

�

A lo meyor lo que quieren dellos partíos como’l 
PSOE ye que nun mos alcordemos d’aquellos, 
los republicanos federales, que ficieron nel so 
tiempu les coses por y pa los asturianos 
demientres “otros” taben a otres coses. Amás, 
quiciabes nun quieren tamién que pensemos 
qu’ellos ficieron posible cola so presión la 
dimisión d’Isidro del Río. 

Por mor de too esto y más fechos, dende 
Xuventú Asturianista esiximos al Ayuntamientu 
de Xixón que l’anguaño Plaza Mayor pase a 
llamase “Plaza Isidro del Río” n’alcordanza 
d’ún de los que nos sos ideales republicanos-
federales (asturianistes) fexo posible daqué de 
llibertá pal nuesu país. 

Dende Xuventú Asturianista sofitamos la 
perbona iniciativa de xuntanza de los 
partíos nacionaliegos Andecha Astur y 
Partíu Asturianista pidiendo-y al 
“Principado” la torna de la seleición 
asturiana absoluta de fútbol.  

Como yá ye costume nestos caberos 7 años 
dende Xuventú Asturianista estrañamos 
nestes fiestes navidiegues, otra vegada 
más, el partíu de la seleición absoluta 
asturiana de fútbol.  

Llamentamos dafechamente la inactividá 
de la nuesa clas dirixente que-y torga a los 
asturianos dende fai 7 años ver a la so 

Tán dexaos de llau. Por toos, polos partíos, polos 

sindicatos “de ciudá”, polos ciudadanos en xeneral. 

Y, ensin embargu, ellos son el caltenimientu últimu 

del país no económico y no vivencial. Ye más, al 

so ámbitu, al campu y a la cultura rural debémos-

yos muncho de lo qu'entá somos, de les nuestres 

vivencies, de la nuestra visión del mundu, de los 

nuestros valores, de la nuestra llingua, del nuestru 

paisaxe. Nun sólo n'Asturies: en Castiella, 

n'Andalucía, en Valencia, en Cataluña… Son 

munchos sieglos d'un ser únicu, el rural, pa que sea 

esaniciable la so güelga.  

 

Ye más, too eso que llamamos güei naturaleza nun 

ye más que naturaleza donda, que mundu 

tresformáu pola acción de l'agricultura y la 

ganadería, pol trabayu de sieglos de los paisanos 

(que son tanto homes como muyeres).  

 

Pues bien, de cuatro años p'acá vienen viendo 

cómo, nun país onde toles rentes crecíen les d'ellos 

nun lo facíen; cómo, cuando tolos costos xubíen, 

ellos nun podíen treslladalos a los precios.  

 

Y agora, nos dos últimos años, tán viendo cómo la 

disminución de riqueza colectiva y l'abaratamientu 

de los comestibles tóca-yos a ellos pagalu, porque 

la presión última produzse sobre los precios que se 

paguen polos productos agrícolas. 

 
�

Y nun ye que dexen de ganar, ye que, na 

mayoría los casos, los ingresos nun 

abonden à cubrir los costos. De nun tar tán 

empodrellaos cola tierra (por formación, 

por tradición, por deldes, por falta d'otres 

salides) ¡cuántos nun diben dexalo darréu!  

 

 

Y son tolos sectores: la carne y la llechi, 

l'algodón y el trigu, l'ablana y l'aceituna, 

l'alfalfa y el xirasol…  

 

Asina que la manifestación del sábadu 21 

nun ye más qu'una esplosión tardía de xente 

sometida a la inxusticia y desesperada.  

 

El nuestru apoyu y la nuestra empatía dende 

equí.  

 

¿Será esti gobiernu d'inútiles (los dos, el 

d'equí y el d'ellí, el zapateril) capaces de 

char una gabita?  

 

Ver veremos.  

Va pa dos llexislatures completes 
qu’Izquierda Xunida-Bloque por 
Asturies-Los Verdes gobierna en 
Xixón en coalición cola FSA-
PSOE. Dende entós munches fueron 
les promeses y pocos los 
cumplimientos en tolos campos, 
pero mui especialmente nel de la 
política llingüística, onde lo apautao 
cola ciudadanía quedó dafechu pa 
prau. Pa recordar los incumplimien-
tos nesti campu, nada meyor que fa-
celo siguiendo los puntos que mar-
caba, pal periodu 2007-2011, Jesús 
Montes Estrada, Conceyal de Coo-
peración, Cultura Tradicional y 
Política Llingüística del Ayunta-
mientu de Xixón, nun artículu espu-
blizáu en La Nueva España va cuasi 
dos años: 

1.-Actualización de la toponimia de 
toles víes de comunicación que 
trescurran o se dirixan al conceyu 
de Xixón, esixendo pa ello los al-
cuerdos o convenios afayadizos al 
efectu.  

Nun solo nun s’actualizaron les se-
ñales esistentes, en dellos casos, 
instaláronse nueves usando namás 
la toponimia en castellán (como na 
rotonda d’accesu al “nuevu Con-
trueces”, na carreterara de La Pola, 
como un exemplu de los munchos 
demostrables). En cuantes a alcuer-
dos o convenios, nun se conocen, 
faciendo imposible que los ciudada-
nos de Xixon podamos incluyir esti 
topónimu nel nuesu DNI y que los 
topónimos apaezan reflexaos fuera 
del ámbitu de la comunidá autóno-
ma cola so forma tradicional. El PP 
reclamó al Ayuntamientu va cuasi 
dos años l’usu de la toponimia ofi-
cial, pero na so web nunca la usen. 
Ta visto que nun ye lo d’ellos 

Ta visto que nun ye lo 
d’ellos aquello de “pre-
dicar col exemplu”. 

2.-Campaña de comúni-
cación énte los trabaya-
dores y les trabayadoras 
municipales de la topo-
nimia oficial del conce-
yu. Unviu de circulares 
nes que se dea comúni-
cación de cuálos son los 
topónimos y cuálos nun 
lo son  

Asoleyáronse una mon-
tonera de cartafueyos 
sobre la toponimia de 
Xixón embaxo’l títulu 
“La toponimia no es co-
sa nimia”, (na que, por 
ciertu, paecía que los 
culpables de que nun 
s’usara la toponimia 
tradicional hasta entós 
yeren los ciudadanos) y 
l’Alcaldesa unvió una 
mandatu a los trabaya-
dores del conceyu, que 
sigue ensin cumplise al 
100%. 

3.-Retulación de toles 
dependencies municipa-
les n’asturianu.  

Los avances nesti campu 
son escasos, afectando 
namás a delles depende-
cies al cargu de la propia 
Conceyalía de Montes 
Estrada. Nel restu nun se 
camudó un res, nin si-
quier la toponimia ofi-
cializada, y nes nueves 
rotulaciones, como na 
recién reestrenada Casa 

recién reestrenada Casa 
Rosada, punxéronse namás 
en castellán. Lo mesmo en 
biblioteques, centros socia-
les, etc. 

4.-Promoción y usu del as-
turianu ente’l personal del 
grupu nel Ayuntamientu, 
mediantes cursos y aicio-
nes positives.  

Los cursos d’asturianu pa 
funcionarios nun medraron 
d’una forma significativa, 
y por supuestu, nun se xe-
neralizaron, como habría 
facese pa garantizar el dre-
chu al usu de los ciudada-
nos énte l’alministración, 
recoyíu na Ordenanza nue-
va sobre l’usu del asturia-
nu. Quiciabes equí podíen 
entamar los conceyales por 
dar exemplu con un cursín 
d’asturianu. 

5.-Edición billingüe de les 
publicaciones empobinaes 
a la ciudadanía, «Gaceta 
de Xixón», páxina web…, 
non como vien siendo has-
ta’l momentu, nel que les 
informaciones tán condi-
cionaes a la llingua usada.  

Nesti campu l’incumplien-
tu ye completu. La Gaceta 
de Xixón, revista oficial pa 
la propaganda partidista 
del Ayuntamientu, lleva 
años rebaxando la presen-
cia del asturianu, quedando 
esta en dos fueyes. L’usu 
de la toponimia oficial in-
cúmplense de contino na 
mesma publicación. 

mesma publicación. Mientres, la 
web tampoco nun apaez n’asturianu 
na so versión completa, y nes 
campañes que s’entamen como la 
yá célebre “Xixón, Asturies con 
sal”, l’usu del asturianu ye nulu. 

6.-Aprobación pol Plenu municipal 
d’unes ordenances reguladoras del 
usu del asturianu nel ámbitu del 
conceyu de Xixón, que proporcio-
nen cobertura llegal al so usu.  

Les ordenances aprobáronse 
dempués de munches vueltes (con 
años de retrasu), pero hasta agora 
nun se conoz aplicación dala, sa-
cante los mínimos que yá esistíen 
enantes de la mesma. 

7.-Dientro de les competencies mu-
nicipales en rellación a la televisión 
dixital terrestre, reservar una de les 
canales pa programación n’asturia-
nu.  

Acutar, tará acutada, pero tien pinta 
de siguir asina munchos años más. 
Nun esiste nengún proyectu nesi 
sen. Y la cantidá de programación 
n’asturianu na TPA, gobernada 
tamién por PSOE ya Izquierda 
Xunida-Bloque por Asturies (cola 
participación del PP na alministra-
ción), ye conocida por toos. Ha des-
tacase que polo menos la TPA 
entama a cumplir, la mayor parte les 
veces, l’usu de la toponimia oficial. 

8.-Usu y presencia del asturianu 
nos actos oficiales del Ayuntamien-
tu de Xixón.  

Nos actos de la Conceyalía contro-
lada por Izquierda Xunida, l’usu del 
asturianu ye vezu, pero nel restu de 
les estayes del Ayuntamientu, la 
presencia ye nula.  

Si mos adentramos nos 
artículos aprobaos na 
“Ordenanza Municipal 
del Usu de la Llingua 
Asturiana nel ámbitu del 
Conceyu de Xixón” y el 
“Plan de Normalización 
y Usu Llingüísticu del 
Conceyu de Xixón 
2007-2011”, los 
incumplimientos 
multiplíquense o 
cúmplense, como 
muncho, nes estayes 
controlaes por Izquierda 
Xunida-Bloque por 
Asturies.  

¿Ficiéronse la Orde-
nanza del Asturianu y 
el Plan de Normali-
zación namás pa unos?, 
¿A qué van esperar pa 
cumplir los puntos de 
la Ordenan-za y del 
Plan de Normaliza-
ción?, ¿Qué pasa col 
Conseyu Ase-sor de la 
Llingua Astu-riana de 
Xixón, nun va acon-
ceyar más?, ¿Por qué 
callen los responsables 
d’IX cuando’l PSOE 
incumple toa esta nor-
mativa? 

Igual ye porque en 
Xixón y n’Asturies, 
tamos avezaos a que se 
rían de nós, los 
ciudadanos, a la cara.  

Y ye que Xixón nun ye 
l’únicu conceyu nel que la 
política llingüística ta más 
que parada. Los casos 
d’Uviéu (col PP) y Avilés 
(con PSOE-IX) son tovía 
peores, por falar namás de 
l’Asturies urbana. Los ciu-
dadanos de caún de los 
conceyos tenemos de de-
nunciar esta tomadura de 
pelo y pidir responsabi-
lidaes a los xestores de lo 
público pol incumplimien-
tu de les normes qu’ellos 
mesmos aprueben. 

 

Afálovos a lleer los 
documentos y a xulgar 
vosotros mesmos: 

·  Artículu de Jesús 
Montes Estrada (La 
Nueva España 9 
febreru 2008) 

·  Ordenanza Municipal 
del Usu de la Llingua 
Asturiana nel ámbitu 
del Conceyu de Xixón  

·  Plan de Normaliza-
ción y Usu Llingüís-
ticu del Conceyu de 
Xixón 2007-2011 

El Conseyu de Gobier-
nu d’Asturies (que ta 
formáu polos partíos 
políticos: PSOE ya IU) 
zarró los Presupuestos 
de 2010 d’Asturies el 
25 de payares dempués 
d’una supuesta negó-
ciación ente les fuerces 
polítiques centraliegues 
españoles PSOE ya IU, 
con una xuba del 
0’77% col caberu de 
2009. Nun entamu IU 
dicía qu’un 4% de xu-
ba yera’l mínimu pa 
negociar. 

Sedrán 4.428 millones 
d’euros; son 34 millo-
nes de xuba col ante-
rior. 

 

Por mor de la chapu-
za que fexo la illega-
lidá xurídica de los 
pluses na enseñanza, 
los sindicatos d’esti 
ramu UGT Y ANPE 
roblaron esti 5 paya-
res l’acuerdu pola fu-
tura LEY DE EVA-
LUACIÓN DOCEN-
TE E INCENTIVOS 
LIGADOS A LA 
MISMA qu’entá tien 
qu’aprobar la Xunta 
Xeneral, anque esto 
sedrá un trámite yá 
que tien el sofitu par-
lamentariu de la so 
compañera de gobier-
nu (Izquierda Unida). 

La población d’Asturies ta amenor-
gándose y avieyándose, esto ye un 
fechu que cualesquier persona sabe. 

El cálculu del Instituto Nacional de 
Estadística d’España vien agüerar lo 
qu’ocurre dende fai tiempu. 

Nel 2019 Asturies tendrá según esti 
organismu 52.721 habitantes menos. 

 

Ún de les sides d’esti amenorga-
mientu poblacional ye la emigración 
mozo por mor del texíu económicu y 
les polítiques del PSOE-IU nos 
caberos 30 años. El Gobiernu en 
coalición del PSOE ya IU n’Asturies 
vien a quitar les ayudes por 
nacimientos, demientres n’otres 
comunidaes nun se dubia n’afitar 
estes polítiques (gobernaes delles 
tamién pol PSOE). 

Na Sala de Conferencies de la Escuela 
d’Hostelería de Xixón, el xueves 5 payares a 
les 8 la tarde la Fundación Nueva Asturies 
(que tantos otros llibros vien espublizando), 
presentó’l llibru “Dende a llareira con 
señardá” de María Teresa López García 
sobre la cocina de Bual y del occidente 
asturianu. La presentación fexola Xuan Xosé 
Sánchez Vicente (presidente del Partíu 
Asturianista), que dixo un breve entamu (obra 
de José Antonio Fidalgo Sánchez que yera 
quien diba presentar a la autora) onde afalagó 
a l’autora que tamién tien otros llibros espu-
blizaos cola Fundación como “Vocabulariu 
de Bual y algúa cousa más”. 

A tolos asistentes dióse-yos un exemplar de 
baldre del llibru. 

